Njoftim për konsultimin publik lidhur me:

Projektligjin “Për një shtesë në ligjin nr. 10171, datë 22.10.2009, “Për profesionet e rregulluara në Republikën e Shqipërisë”, të ndryshuar”.
Ministria e Bujqësisë dhe Zhvillimit Rural, fton qytetarë, ekspertë të fushës, shoqata dhe përfaqësues të tjerë të publikut të interesuar për të kontribuar përgjatë procesit të konsultimit publik të projektligjit “Për një shtesë në ligjin nr. 10171, datë 22.10.2009, “Për profesionet e rregulluara në Republikën e Shqipërisë”, të ndryshuar”.
Ky projektligj ka për qëllim përfshirjen e profesionit të agronomit në listën e profesioneve të rregulluara në Republikën e Shqipërisë, duke krijuar bazën ligjore për rregullimin, licencimin dhe mbikëqyrjen e ushtrimit të këtij profesioni. Mungesa e përfshirjes së agronomit në këtë kuadër ligjor ka sjellë deri më sot mangësi në standardizimin e ushtrimit të profesionit, në garantimin e cilësisë së shërbimeve dhe në mbrojtjen e interesit publik në sektorin bujqësor.
Po kështu, në kuadër të zhvillimeve të procesit të integrimit evropian, Shqipëria synon të përafrojë legjislacionin për profesionet e rregulluara me praktikat dhe standardet e Bashkimit Evropian, duke siguruar që profesionet me ndikim të drejtpërdrejtë në interesin publik t’i nënshtrohen kërkesave të qarta për kualifikim, përgjegjshmëri dhe kontroll profesional.
Miratimi i këtij projektligji është i nevojshëm për disa arsye kryesore:
· Përfshirja në kuadrin e profesioneve të rregulluara: Agronomi njihet si profesion me rëndësi të veçantë për interesin publik dhe përfshihet në listën e profesioneve që kërkojnë rregullim ligjor.
· Garantimi i standardeve profesionale: Vendosja e kritereve të qarta për ushtrimin e profesionit kontribuon në cilësinë dhe besueshmërinë e shërbimeve agronomike.
· Mbrojtja e interesit publik: Rregullimi i ushtrimit të profesionit ndikon në sigurinë ushqimore, shëndetin e bimëve dhe mbrojtjen e mjedisit.
· Harmonizimi me acquis të BE-së: Përafrimi me standardet evropiane krijon kushte për njohjen e profesionit dhe lëvizshmërinë profesionale.
· Krijimi i bazës për organizim institucional: Ky ndryshim ligjor mundëson ngritjen e strukturave profesionale të posaçme për organizimin dhe mbikëqyrjen e profesionit të agronomit.
Në përgjithësi, ky projektligj synon të forcojë kuadrin rregullator për profesionet me ndikim në interesin publik dhe të rrisë nivelin e profesionalizmit në sektorin bujqësor në vend.
Ministria e Bujqësisë dhe Zhvillimit Rural do të përmbledhë të gjitha sugjerimet dhe komentet tuaja dhe do të japë arsyet për mënyrën se si ato janë reflektuar ose jo në projektakt. Kontributet tuaja do të konsiderohen përgjatë procesit të përmirësimit të mëtejshëm të projektaktit.
Kohëzgjatja e konsultimeve: 

Konsultimi publik do të zgjasë 20 ditë pune, nga data 4 Qeshor 2026 deri më 2 Korrik 2026.

Mund të merrni pjesë në procesin e konsultimeve publike duke dërguar komente/kontribute për projektaktin:

 - Duke plotësuar formularin online të Regjistrin Elektronik për projektligjin, në adresën elektronike: http://www.konsultimipublik.gov.al: 

- Me email duke dërguar propozimet/sugjerimet tuaja në adresën e koordinatorit të konsultimit publik për Ministrinë e Bujqësisë dhe Zhvillimit Rural, Kjara Vogli , në adresën :Kjara.Vogli@bujqesia.gov.al 
             Adra. Gjongecaj@bujqesia.gov.al .






Në vijim gjendet linku i publikimit për: 


Projektligjin “Për një shtesë në ligjin nr. 10171, datë 22.10.2009, “Për profesionet e rregulluara në Republikën e Shqipërisë”, të ndryshuar”.

https://www.konsultimipublik.gov.al/Konsultime/Institucioni/119






